
REGLUGERÐ 
fyrir Lífeyrissjóðinn Framsýn. 

Nafn sjóðsins og heimili. 

Sjóðurinn heitir Lífeyrissjóðurinn Framsýn. 
Heimili hans og varnarþing er í Reykjavík. 

Hlutverk sjóðsins. 

Hlutverk sjóðsins er að tryggja sjóðfélögum, eftirlátnum mökum þeirra og börnum 
lífeyri samkvæmt ákvæðum reglugerðar þessarar. Lífeyrissjóðurinn starfar á grund- 

velli samkomulags stéttarfélaga og atvinnurekenda og tryggir þau lágmarksréttindi 
sem þar greinir. 

Sjóðfélagar. 

Sjóðfélagar eru allir þeir launþegar, sem náð hafa 16 ára aldri fyrir lok næsta 
almanaksmánaðar á undan og eru félagar í einhverju eftirgreindra stéttarfélaga: 
Verkamannafélaginu Dagsbrún, Verkakvennafélaginu Framsókn, Starfsmannafélag- 
inu Sókn, Iðju félagi verksmiðjufólks, Verkamannafélaginu Hlíf, Verkakvennafélag- 
inu Framtíðinni, Félagi starfsfólks í veitingahúsum, Bakarasveinafélagi Íslands og 
Bifreiðastjórafélaginu Sleipni. Ennfremur þeir launþegar sem taka laun eftir viður- 
kenndum launatöxtum ofangreindra félaga, enda séu þeir ekki bundnir aðildarskyldu 
að öðrum lífeyrissjóði. 

Rétt og skylt er launþega á starfsviði sjóðsins að gerast sjóðfélagi, þótt ekki sé hann 
félagi í ofangreindum verkalýðsfélögum, enda sé honum ekki skylt að vera í öðrum 
lífeyrissjóði. 

Sjóðfélaga sem gerist atvinnurekandi er rétt að halda órofa aðild að lífeyrissjóðnum, 
enda hafi hann ekki öðlast aðild að öðrum lífeyrissjóði. Þá er atvinnurekendum sem 
tengjast starfssviði sjóðsins heimil sjóðsaðild, en biðtími gagnvart áhættulífeyri skv. 
12.-14. gr. reiknast frá lokum næsta mánaðar eftir þann mánuð, er iðgjöld berast 
sjóðnum fyrsta sinni. 

Nú óskar stéttarfélag eftir aðild að þessum sjóði, og er þá stjórn sjóðsins heimilt að 

veita félagsmönnum þess og þeim, sem taka laun eftir viðurkenndum launatöxtum 
þess, leyfi til að gerast sjóðfélagar. Þá er stjórn sjóðsins heimilt að leyfa félögum og 
samböndum, sem standa að samningum um kaup og kjör þeirra launþega, er aðild 
eiga að sjóðnum, að tryggja í honum þá starfsmenn sína, sem ekki eiga aðild að 
öðrum lífeyrissjóðum. 

Stjórn sjóðsins er heimilt að semja við stjórnir annarra lífeyrissjóða um samruna 
þeirra við Lífeyrissjóðinn Framsýn. Stjórnin skal gæta þess að réttur sjóðfélaga 
sjóðsins verði ekki skertur við samrunann og jafnframt að hann sé ekki bættur á 
kostnað sjóðfélaga hinna sjóðanna. Stéttarfélög sem að slíkum sjóðum standa fá fulla 
aðild að fulltrúaráði skv. gr. 5.3. 
Þeir, sem njóta elli- eða örorkulífeyris úr sjóðnum teljast sjóðfélagar. 

Stjórn. 
Stjórn sjóðsins skal skipuð átta mönnum. Fjórir skulu kosnir af launþegum og fjórir 
af vinnuveitendum. Átta varamenn skulu kosnir á sama hátt og til jafnlangs tíma og 
aðalmenn. Kosning fulltrúa launþega fer fram á ársfundi sjóðsins, en framkvæmda- 
stjórn Vinnuveitendasambands Íslands kýs fulltrúa vinnuveitenda.

Kjörtímabil stjórnarmanna er tvö ár og skal árlega kjósa helming stjórnarmanna og 
varamenn þeirra. 

Stjórnarmenn í lífeyrissjóðnum skulu hafa óflekkað mannorð og hafa aldrei verið 
sviptir forræði á búi sínu. Stjórnarmenn skulu ekki sitja lengur en átta ár samfleytt 
sem aðalmenn í stjórn sjóðsins. 

Stjórnin skiptir sjálf með sér verkum. Þó skulu fulltrúar vinnuveitenda og verkalýðs- 
félaga hafa á hendi formennsku til skiptis eitt ár í senn. Stjórnin skal setja sér starfs- 
reglur, hún skal halda gerðabók og rita í hana allar samþykktir sínar. Til þess að 
samþykkt sé lögmæt, þurfa fimm stjórnarmenn að greiða henni atkvæði. Stjórnar- 
fundur er ályktunarhæfur ef meiri hluti stjórnarmanna eru mættir eða varamenn í 
þeirra stað. Viðhafa skal leynilega atkvæðagreiðslu ef einn eða fleiri stjórnarmenn 
krefjast þess. 

Stjórn sjóðsins fer með yfirstjórn hans. Stjórnin skal fjalla um allar meiriháttar 
ákvarðanir varðandi stefnumótun sjóðsins og starfsemi. Stjórn sjóðsins ræður fram- 
kvæmdastjóra, ákveður laun hans og önnur starfskjör og setur honum starfsreglur. 

Ákvarðanir sem eru óvenjulegar eða mikils háttar til dæmis ákvarðanir um fjárfest- 
ingu í atvinnurekstri eða fasteignum skal framkvæmdastjóri aðeins gera með sér- 
stakri ákvörðun stjórnar eða samkvæmt áætlun sem samþykkt hefur verið af stjórn- 
inni. Sé ekki unnt að bera meiriháttar ákvarðanir undir stjórnarfund, skal haft samráð 
við formann stjórnar og aðra stjórnarmenn eftir föngum. Slíkar ákvarðanir skal síðan 
taka fyrir á næsta stjórnarfundi. 
Stjórnin veitir og afturkallar prókúruumboð til handa framkvæmdastjóra og öðrum 
starfsmönnum. 
Framkvæmdastjóri annast daglegan rekstur sjóðsins í samræmi við mótaða stefnu og 
ákvarðanir stjórnar. Framkvæmdastjóri ræður starfsmenn til sjóðsins. Framkvæmda- 
stjóri lífeyrissjóðsins er ekki kjörgengur sem stjórnarmaður í lífeyrissjóðnum. 
Allar meiri háttar breytingar á skipulagi sjóðsins, innra eftirliti, bókhaldi og reikn- 
ingsskilum, skal framkvæmdastjóri aðeins gera að höfðu samráði við stjórn, og að 
fengnu samþykki hennar. 

Framkvæmdastjóri ber ábyrgð á að bókhald sjóðsins sé fært í samræmi við lög og 
viðurkenndar venjur. Honum ber einnig að fylgja þeirri fjárfestingarstefnu sem sam- 
þykkt er á ársfundi og þeim útlánareglum sem stjórnin setur. Á reglubundnum stjórn- 
arfundum skal framkvæmdastjóri leggja fram yfirlit um fjárfestingar, rekstur og efna- 
hag sjóðsins. 
Framkvæmdastjóri skal veita stjórn og endurskoðendum allar þær upplýsingar um 
hag og starfsemi sjóðsins sem þeir óska. 
Hvorki stjórnarmenn eða starfsmenn mega taka þátt í meðferð máls ef þeir hafa 
persónulegra og verulegra hagsmuna að gæta sem kynnu að fara í bága við hagsmuni 

sjóðsins. Sama gildir ef um er að ræða ákvarðanir sem tengjast fyrirtæki þar sem 
stjórnarmaður kann að eiga umtalsverðra hagsmuna að gæta sem eigandi, stjórnar- 
maður eða starfsmaður. Um vanhæfi til meðferðar einstaks máls fer að öðru leyti 
eftir meginreglum stjórnsýslulaga. Stjórnarmönnum og eftir atvikum starfsmönnum 
er skylt að upplýsa um aðstæður sem valda kunna vanhæfi skv. framantöldu. Skal þá 
varamaður taka sæti aðalmanns meðan fjallað er um mál sem svo er vaxið. 
Stjórn sjóðsins, framkvæmdastjóri og aðrir þeir, er hafa heimild til að koma fram 
fyrir hönd sjóðsins, mega ekki gera neinar þær ráðstafanir sem bersýnilega eru til 
þess fallnar að afla ákveðnum sjóðfélögum, fyrirtækjum eða öðrum ótilhlýðilegra 
hagsmuna umfram aðra eða á kostnað sjóðsins. Þeir skulu einnig gæta þagmælsku

umm það sem þeir verða áskynja í starfi sínu fyrir lífeyrissjóðinn og varða kann hags- 
muni einstaklinga eða fyrirtækja og annað það er leynt á að fara eftir eðli máls. 

Stjórnarformaður og framkvæmdastjóri sjóðsins skulu ekki sitja í stjórnum atvinnu- 
fyrirtækja í umboði hans. Þetta gildir þó ekki um fyrirtæki sem stofnuð eru til að 
sinna sérstökum þáttum í starfsemi sjóðsins né heldur áhættufjármagnsfyrirtækjum 
sem sjóðurinn á hluti í. Þess skal og jafnan gætt að sjóðurinn styðji menn ekki til 
stjórnarkjörs í hlutafélögum ef stjórnarsetan getur valdið hagsmunaárekstrum eða 
skert sjálfstæði sjóðsins. 

Ársfundur. 
Ársfundur hefur æðsta vald í málefnum sjóðsins, ef ekki er öðru vísi ákveðið í reglu- 
gerð þessari. Allir sjóðfélagar, jafnt greiðandi sem lífeyrisþegar, eiga rétt til fundar- 
setu með málfrelsi og tillögurétt. 

Ársfund sjóðsins skal halda fyrir lok apríl ár hvert. Stjórn sjóðsins getur boðað til 
aukafundar, þegar þurfa þykir. Skylt er stjórninni að boða til aukafundar, ef minnst 3 
félög, sem eiga aðild að sjóðnum, krefjast þess skriflega og tilgreina fundarefni. 
Sama gildir ef slík ósk berst frá VSÍ. Stjórnin skal boða til fundar með skriflegu 
fundarboði til aðildarfélaga sjóðsins, með minnst fjögurra vikna fyrirvara. Þá skal 
stjórnin auk þess auglýsa fundinn í dagblaði, útvarpi eða á annan sannanlegan hátt 
með a.m.k. 7 daga fyrirvara. 

Sérstakt fulltrúaráð að jöfnu skipað fulltrúum stéttarfélaga og samtaka atvinnu- 
rekenda sem að sjóðnum standa fer með atkvæði á fundum í umboði aðildarsamtak- 
anna og Í samræmi við ákvæði reglugerðar þessarar. Fulltrúar hvors hóps fara með 
Jafnan fjölda atkvæða í fulltrúaráðinu. Fulltrúar launþega skulu þannig valdir að 
hvert aðildarfélag að lífeyrissjóðnum samkvæmt grein 3.1. kýs úr sínum hópi einn 

fulltrúa fyrir allt að 500 félaga og síðan einn fulltrúa fyrir hverja 500 félagsmanna, 
eða brot úr þeirri tölu, ef það nemur tveimur hundruðum eða meira. Miðað er við 
þann fjölda félagsmanna sem fæst með því að deila einum hundraðasta grundvallar- 
fjárhæðar, samkvæmt grein 10.2. næstliðins árs í félagsgjöld næstliðins árs sam- 
kvæmt ársreikningi aðildarfélags. Fulltrúar atvinnurekenda skulu kosnir af fram- 
kvæmdastjórn Vinnuveitendasambands Íslands. Fulltrúar skulu tilnefndir til eins árs 
Í senn, eigi síðar en mánuði fyrir ársfund. 

Við atkvæðagreiðslu ræður afl atkvæða nema öðru vísi sé ákveðið í reglugerð 
þessari. Þó er heimilt að óska eftir skiptri atkvæðagreiðslu, þannig að fulltrúar sam- 
taka atvinnurekenda og stéttarfélaga greiða atkvæði hvor í sínu lagi og þarf þá 
tilskilinn meirihluta í báðum hlutum fulltrúaráðsins svo að samþykkt sé lögmæt. 
Á ársfundi skal tekið fyrir: 
Skýrsla stjórnar. 
Staðfesting ársreiknings. 
Tryggingafræðileg úttekt, þegar hún liggur fyrir. 
Fjárfestingarstefna sjóðsins. 
Kosning stjórnar og varamanna. 

Fulltrúar launþega í fulltrúaráði skulu kjósa tvo aðalmenn og tvo varamenn í stjórn. 
Fulltrúar atvinnurekenda skulu tilkynna um kjör framkvæmdastjórnar VSÍ á tveimur 
aðalmönnum og tveimur varamönnum í stjórn. 
Kosning skoðunarmanna. 

Fulltrúar launþega og atvinnurekenda í fulltrúaráði skulu hvor um sig á ársfundi 
kjósa einn skoðunarmann ársreikninga og einn til vara. Skoðunarmenn eru kosnir til 
eins árs.

Tillögur um breytingar á reglugerð sjóðsins, þegar slíkar tillögur liggja fyrir. Um 

tillögur um breytingar á reglugerð sjóðsins fer samkvæmt ákvæðum 21. greinar. 
Laun stjórnar og skoðunarmanna. 
Önnur mál. 
Tillögur til ályktunar, sem taka á fyrir á ársfundi, þurfa að berast stjórn sjóðsins eigi 
síðar en viku fyrir ársfund. 

Reikningar og endurskoðun. 

Reikningsár sjóðsins er almanaksárið. Reikningar skulu endurskoðaðir af löggiltum 
endurskoðanda og ennfremur af tveim skoðunarmönnum, sem kjörnir eru á ársfundi. 

Tryggingafræðileg athugun. 

Árlega skal stjórn sjóðsins fá tryggingafræðing til að reikna út fjárhag hans. Hann 
skal semja skýrslu um athugun sína og gera upp efnahagsreikning á grundvelli út- 
reikninganna. 

Telji tryggingafræðingurinn rannsókn sína leiða í ljós, að fjárhag sjóðsins sé þannig 
háttað, að ekki sé samræmi milli eigna og skuldbindinga miðað við tryggingafræði- 
legar forsendur, skal hann gera tillögur um hlutfallslega hækkun eða lækkun lífeyris- 
réttinda. Þær tillögur geta jafnt náð til áunninna réttinda sem framtíðarréttinda sbr. gr. 
21.3. 

Telji tryggingafræðingurinn rannsókn sína leiða í ljós að fjárhagur sjóðsins sé svo 
ótryggur, að við svo búið megi ekki standa, skal hann gera tillögur til sjóðstjórnar um 
lækkun lífeyrisréttinda, er grípa skal til, ef ekki finnast aðrar leiðir til að bæta fjárhag 
sjóðsins. 

Ef eignir eru umfram skuldbindingar lífeyrissjóðsins og fyrir liggur að mati trygg- 
ingafræðings að örugg ávöxtun á fjármunum umfram reiknigrundvöll trygginga- 
fræðilegrar úttektar leyfi greiðslu uppbótar á lífeyri getur sjóðstjórn gert tillögu til 
ársfundar um tímabundna greiðslu uppbótar á lífeyri. Uppbót skv. þessu getur numið 
allt að 10%. Ákvörðun um greiðslu uppbótar gildi þá fyrir 5 ár í senn. Greiði sjóður- 
inn uppbætur á lífeyri skv. þessu ákvæði skal sú ákvörðun endurmetin árlega fyrir 5. 
árið þaðan í frá. 

Á vöxtun fjár sjóðsins. 

Stjórn sjóðsins sér um ávöxtun á fé hans. Stjórn sjóðsins skal ávaxta fé sjóðsins á 

sem bestan hátt að teknu tilliti til öryggis og áhættu. Skal fé sjóðsins ávaxtað með 
eftirfarandi hætti: 
Í ríkisverðbréfum. 

Í verðbréfum, sem tryggð eru með ábyrgð ríkissjóðs. 

Í verðbréfum sveitarfélaga, enda sé fjárhagur hlutaðeigandi sveitarfélags að mati 
sjóðstjórnar traustur, þegar hliðsjón er höfð af skuldastöðu þess. ábyrgðarskuld- 
bindingum og árlegum tekjum. 
í bönkum og sparisjóðum. 

Í skuldabréfum tryggðum með veði í fasteignum allt að 50% af brunabótamatsverði 

eða sé brunabótamat ekki fyrir hendi, þá af matsverði, sem ákveðið er af 2 mönnum, 
sem stjórn sjóðsins tilnefnir, og allt að 75% af fasteignamatsverði lóða í kaupstöðum 
og kauptúnum. Stjórn sjóðsins er heimilt að víkja frá þessum reglum, ef markaðs- 
verð eigna gefur tilefni til þess, þ.m.t. að taka mið af fasteignamati í stað brunabóta- 
mats.

Í verðbréfum stofnlánasjóða atvinnuveganna, fjárfestingastofnana eða annarra lána- 

stofnana en getið er hér að framan, enda starfi þær samkvæmt sérstökum lögum eða 
séu undir eftirliti bankaeftirlits Seðlabanka Íslands. 

Í hlutabréfum. Þó skal eigi verja meiru en 10% af árlegu ráðstöfunarfé sjóðsins til 

kaupa á hlutabréfum. Árleg hlutabréfakaup samkvæmt ákvæðum þessarar greinar 
teljast einvörðungu kaup umfram sölu á hlutabréfum. Lífeyrissjóðnum skal eigi 
heimilt að eiga meira en 10% af hlutafé í hverju fyrirtæki. Þetta ákvæði gildir þó 
ekki gagnvart eignarhlutum í félögum, sem sérstaklega eru stofnuð til að sinna sér- 
stökum þáttum í starfsemi sjóðsins. Heildarhlutabréfaeign sjóðsins samkvæmt á- 
kvæðum þessarar greinar skal á hverjum tíma ekki vera meiri en sem nemur 15% af 
hreinni eign sjóðsins til greiðslu lífeyris. Hlutabréfaeign sjóðsins í félögum skráðum 
á verðbréfaþinginu, skal þó aldrei vera lægri en sem nemur 85% af heildarhluta- 
bréfaeign sjóðsins. 

. Í skuldabréfum og víxlum fyrirtækja með trausta eiginfjárstöðu og góða rekstraraf- 

komu, enda séu viðkomandi skuldabréf skráð á Verðbréfaþingi Íslands. 
. Í traustum erlendum verðbréfum, sem skráð eru á opinberum verðbréfamörkuðum í 

aðildarríkjum Efnahags- og framfararstofnunar Evrópu (OECD). Hlutfall erlendra 

eigna fari þó ekki umfram 10% af hreinni eign til greiðslu lífeyris og skal stjórn 
sjóðsins gæta eðlilegrar áhættudreifingar í því sambandi. 
Heimilt er sjóðnum að eiga fasteign fyrir skrifstofur sínar. 

Iðgjöld. 

Iðgjöld til sjóðsins nema 10% af launum þeim, sem tilgreind eru í 9.2. eða ákveðin af 
sjóðstjórn samkvæmt 9.3. Sé um launþega að ræða, skiptist iðgjaldið þannig, að 
launþegi greiðir 4%, en launagreiðandi 6%. 

Iðgjald skal greiða af öllum launatekjum starfsmanna, hverju nafni sem nefnast, og 
gera upp mánaðarlega. Nú eru laun greidd vikulega, og skal þá mánaðarlegt uppgjör 
miðast við þær vikur, fjórar eða fimm, sem lýkur í mánuðinum. 

Stjórn sjóðsins setur reglur um, við hvaða tekjur skuli miða iðgjöld þeirra sjóðfélaga, 
sem gerast sjálfstæðir atvinnurekendur eða stunda sjálfstæða atvinnu við inngöngu í 

sjóðinn, svo og þeirra, sem hún veitir heimild til þátttöku sbr. 3.4. 
Launagreiðanda ber að halda eftir iðgjöldum launþega af launum starfsmanna sinna 
og standa skil á þeim mánaðarlega ásamt eigin iðgjaldahluta. Gjalddagi iðgjalda 
hvers mánaðar er 10. næsta mánaðar. Eigi greiðsla sér ekki stað innan þess mánaðar, 

skal innheimta vanskilavexti þá sem Seðlabanki Íslands heimilar innlánsstofnunum 
hæsta að taka frá gjalddaga til greiðsludags. 
Sjóðfélagar bera ekki ábyrgð á skuldbindingum sjóðsins með öðru en iðgjöldum 
sínum. 
Tvisvar á ári, 1. mars og 1. september, skal senda sjóðfélögum yfirlit yfir greidd 

iðgjöld vegna þeirra. Yfirlitinu skal fylgja áskorun til sjóðfélaga að gera án tafar 
athugasemdir, ef vanhöld koma í ljós á iðgjaldaskilum. Hafi athugasemdir frá sjóð- 
félaga, staðfestar með launaseðlum, ekki borist sjóðnum innan 60 daga frá dagsetn- 
ingu yfirlits og sjóðnum ekki verið kunnugt um iðgjaldakröfuna, er sjóðurinn ein- 
ungis ábyrgur fyrir réttindum á grundvelli iðgjalda þessara að því marki sem þau fást 
greidd. 
Senda skal lokaaðvörun til launagreiðenda, ef iðgjöld samkvæmt innsendum skila- 
greinum hans hafa verið í vanskilum í þrjá mánuði frá eindaga. Formlega innheimtu 
skal hefja innan 15 daga frá útsendingu lokaaðvörunar.

Iðgjöld í vanskilum, sem sanna má með innsendum launaseðlum, skulu innheimt með 
sama hætti og skilagreinar launagreiðenda. Lokaaðvörun til launagreiðenda skal 
senda innan 90 daga frá dagsetningu yfirlits samkvæmt 9.6. Um innheimtu fer að 
öðru leyti eftir 9.7. 

Allar innborganir launagreiðenda, hvort heldur sem þær berast með nýrri skilagrein 
eða öðrum hætti, skal ráðstafa til greiðslu elstu ógreiddra iðgjalda og vanskilavaxta 
launagreiðanda og skapa réttindi samkvæmt því. Stjórn sjóðsins er þó heimilt að 
víkja frá þessari reglu í því tilfelli þegar hafin hefur verið formleg innheimta iðgjalda 
í vanskilum sbr. grein 9.7 fyrir ákveðið tímabil og fullnægjandi trygging hefur fengist 
fyrir greiðslu iðgjalda, vanskilavaxta og innheimtukostnaðar vegna þess tímabils. 
Ennfremur ef lög kveða á um annað samanber meðferð mála á greiðslustöðvunar- 
tímabili atvinnurekanda. Skilagrein telst ógreidd þar til innborgun nægir til fullrar 
greiðslu skilagreinarinnar og áfallinna vanskilavaxta á hana. Innborgun skal ráðstaf- 
ast til greiðslu áfallinna vanskilavaxta á elstu ógreidda skilagrein fyrst og síðan til 
greiðslu skilagreinarinnar. 

Grundvöllur lífeyrisréttinda. 

Samanlögð iðgjöld sjóðfélaga hvert almanaksár skulu umreiknuð í stig, er mynda 
grundvöll lífeyrisréttinda hans samkvæmt reglugerð þessari. 

Sjóðurinn leggur sérstaka áherslu á ellilífeyristryggingar og áskilur sér heimild til að 
verja þau réttindi umfram önnur. Komi til þess að breyta þurfi réttindaákvæðum 
reglugerðar og það leiði til rýrari réttar sjóðfélaga sem rétt eiga í sjóðnum á sam- 
þykktardegi skal breytingin ekki hafa áhrif til lækkunar lífeyris fyrr en að 5 árum 
liðnum sbr. þó gr. 7.3. 

Til grundvallar stigaútreikningi skal grundvallarfjárhæð í janúar 1996 vera kr. 49.084 
og breytist hún mánaðarlega í hlutfalli við breytingu á vísitölu neysluverðs til verð- 
tryggingar frá 174,2 stigum. Verði grundvöllur þessi að dómi sjóðstjórnar ónothæfur 
mælikvarði, skal hún ákveða annan stigagrundvöll, svo og tengingu hans við fyrri 

grundvöll. Sama gildir, ef stigagrundvöllur sem ákveðinn hefur verið af sjóðstjórn 
reynist síðar ónothæfur. 

Stig ársins reiknast þannig, að deilt skal í tíföld iðgjöld sem greidd hafa verið vegna 
hlutaðeigandi sjóðfélaga, með grundvallarfjárhæð ársins samkvæmt 10.2. Við út- 
reikning lífeyris reiknast áunnin stig að fullu. Ef um maka- eða örorkulífeyri er að 
ræða, skal reikna að fullu stig þeirra 30 ára sem hagstæðust eru fyrir sjóðfélagann, en 
að hálfu stig annarra ára. Þó skal aldrei miða við færri stig en áunnin eru. 
Ekki skal reikna stig fyrir tíma eftir lok þess mánaðar, er sjóðfélagi nær 70 ára aldri. 
Stig skulu reiknuð með þremur aukastöfum. 

Verði iðgjöld ekki umreiknuð í stig, sbr. 10.4. fer um endurgreiðslu þeirra eftir 
ákvæðum 16. greinar. 

Ellilífeyrir. 

Hver sjóðfélagi, sem orðinn er fullra 67 ára að aldri, á rétt á ellilífeyri úr sjóðnum. 
Upphæð ellilífeyris er hundraðshluti af grundvallarfjárhæð, eins og hún er fyrsta dag 
hvers mánaðar, sem lífeyrir er greiddur, og nemur hundraðshluti þessi samanlögðum 
stigafjölda, sem sjóðfélagi hefur áunnið sér, margfölduðum með 1,4. 

Heimilt er sjóðfélaga að fresta töku ellilífeyris allt til 70 ára aldurs, og hækkar þá 
upphæð ellilífeyris vegna réttinda, sem áunnin voru fram til 67 ára aldurs, um 0,6% 
fyrir hvern mánuð, sem töku hans er frestað.

12. 

12.1. 

Haldi sjóðfélagi áfram að ávinna sér réttindi, eftir að hann hefur hafið töku elli- 
lífeyris, skulu stig hans reiknuð á ný, er hann hefur náð 70 ára aldri. 

Örorkulífeyrir. 

Sjóðtfélagi, sem verður fyrir orkutapi, sem telja verður að nemi 50% eða meira skv. 
12.2 og áunnið sér alls a.m.k. 2 stig, á rétt á örorkulífeyri úr sjóðnum í samræmi við 
áunnin stig fram að orkutapi. 
Réttur til örorkulífeyris stofnast ekki ef sjóðfélagi hefur ekki orðið fyrir tekju- 
skerðingu af völdum orkutapsins. Aldrei skal samanlagður örorkulífeyrir og barna- 
lífeyrir skv. 14.3 vera hærri en sem nemur þeim tekjumissi, sem sjóðfélaginn hefur 
sannanlega orðið fyrir sökum örorkunnar. 

Hundraðshluta orkutaps og tímasetningu þess skal ákvarða að fengnum upplýsingum 
um heilsufarssögu og starfsorku umsækjanda aftur í tímann, svo og áliti trúnaðar- 
læknis sjóðsins. Fyrstu þrjú árin eftir orkutapið skal mat orkutaps aðallega miðað við 
vanhæfni sjóðfélaga til að gegna því starfi, er hann hefur gegnt og aðild hans að 
sjóðnum er tengd. Að því tímabili loknu skal hundraðshluti orkutaps ákvarðaður að 
nýju með tilliti til vanhæfni sjóðfélagans til að gegna almennum störfum. 
Heimilt er að fengnu áliti trúnaðarlæknis að setja það skilyrði fyrir greiðslu örorku- 
lífeyris, að sjóðfélagi fari í endurhæfingu, sem bætt gæti heilsufar hans. 
Þegar skilyrði 12.1. og þessa töluliðs eru uppfyllt, miðast hámark örorkulífeyris við 
áunninn lífeyrisrétt samkvæmt 11. gr. að viðbættum lífeyri, er svarar til þess stiga- 
fjölda, sem sjóðfélaginn hefði áunnið sér fram til 67 ára aldurs, reiknað samkvæmt 
12.4. 

Sjóðfélagi hafi: 
a. 

b. 
C. 

12.4. 

greitt iðgjöld til sjóðsins a.m.k. þrjú af undanfarandi fjórum almanaksárum og áunnið 
sér eigi minna en Q,5 stig hvert þessara þriggja ára. 

greitt iðgjöld til sjóðsins a.m.k. 6 mánuði á undanfarandi 12 mánuðum. 
ekki megi rekja orkutapið til ofnotkunar áfengis, lyfja, eða fíkniefna. 
Eigi sjóðfélaginn jafnframt rétt á örorkulífeyri úr öðrum sjóði, skal hann því aðeins 
fá lífeyri úr þessum sjóði vegna ókomins tíma, að hann hafi síðast greitt iðgjöld til 
þessa sjóðs. 
Hafi sjóðfélagi skipt um starf og af þeim sökum hafið iðgjaldagreiðslur til þessa sjóðs 

á síðustu 24 mánuðum fyrir orkutap, stofnast ekki réttur til framreiknings í þessum 
sjóði, ef rekja má starfsskiptin til versnandi heilsufars, sem leitt hefur til orkutapsins. 

Séu sérstakar ástæður, svo sem aldur sjóðfélaga, búseta hans erlendis eða nám þess 
valdandi, að hann hefur ekki getað uppfyllt tímaskilyrði þau, sem nefnd eru í a-lið, er 
sjóðstjórn heimilt að stytta þann tíma, sem þar er krafist, í tvö undanfarandi 
almanaksár, enda verði talið fullvíst, að orsök örorku verði ekki rakin til tíma aftur 
fyrir orkutap. 
Eigi sjóðfélagi, sem ekki hefur náð 67 ára aldri, er hann verður fyrir orkutapi, rétt 
samkvæmt 12.3. á framreikningi stiga, skal sá framreikningur vera sem hér segir: 
Reikna skal meðaltal stiga sjóðfélaga næstu þrjú almanaksárin fyrir orkutapið. Telji 
sjóðstjórnin þetta þriggja ára meðaltal vera sjóðfélaganum óhagstætt vegna sjúk- 
dómsforfalla eða atvinnuleysis, er henni heimilt að leggja til grundvallar meðaltal 
stiga fleiri ár aftur í tímann og sleppa úr meðaltalinu því almanaksári, sem lakast er. 
Hafi sjóðfélagi haft skerta almenna starfsorku fyrir þann tíma, er hann hóf iðgjalda- 
greiðslur til sjóðsins, og meta má þá starfsorkuskerðingu 50% eða meira, skal reikna

13.1. 

13.2. 

13.3. 

meðaltal stiga hans öll þau almanaksár, sem hann hefur greitt iðgjöld. Skal miða 
framreikning við þetta meðaltal. 

Nú hafa iðgjaldagreiðslur sjóðfélaga til lífeyrissjóða verið svo stopular, að þær hafa 
fallið niður eða verið innan við 0,5 stig á ári fleiri en eitt almanaksár eftir lok þess 
árs, er sjóðfélagi náði 25 ára aldri, og sennilegt má telja, að vanheilsa, áfengisneysla 
eða notkun lyfja og fíkniefna hafi átt þátt í stopulum greiðslum, og skal þá fram- 
reikningstími styttur í hlutfallinu milli fjölda almanaksára, sem árleg stig hafa verið 
undir 0,5 og fjölda almanaksára frá 25 ára aldri fram til orkutaps. Sama gildir, ef 
stopular iðgjaldagreiðslur stafa af undanskoti frá greiðsluskyldu til lífeyrissjóða. 
Nemi árlegt meðaltal, sem miða skal framreikning við samkvæmt liðunum a. eða b. 
meira en tveimur stigum, skal reikna með meðaltalinu allt að 10 árum, en síðan til 67 
ára aldurs reiknað með tveimur stigum á ári að viðbættum helmingi þeirra stiga sem 
umfram eru. 

Ef rekja má sjúkdóma þá, sem valda orkutapi sjóðfélaga, svo langt aftur í tímann, að 
nemi a.m.k. helmingi almanaksára frá lokum þess árs, er sjóðfélagi náði 16 ára aldri, 
fram til þess tíma, er orkutap telst hafa átt sér stað, skal fjöldi framreiknaðra stiga 
aldrei reiknast meiri en sem nemur fjölda þeirra stiga, sem sjóðfélaginn hefur áunnið 
sér í lífeyrissjóðum fram að orkutapi. 

Örorkulífeyrir er sami hundraðshluti af hámarksörorkulífeyri og orkutapið er metið, 
sbr. þó 12.1. 

Örorkulífeyrir greiðist ekki fyrir fyrstu þrjá mánuðina eftir orkutap. 

Skylt er öryrkja, sem sækir um örorkulífeyri úr sjóðnum eða nýtur slíks lífeyris að 
láta stjórn sjóðsins í té allar þær upplýsingar um heilsufar sitt og atvinnutekjur, sem 
nauðsynlegar eru til að dæma um rétt hans til lífeyris. 

Stjórn sjóðsins skal lækka eða fella niður örorkulífeyri þeirra öryrkja, sem fá starfs- 
orku sína aftur að nokkru eða öllu leyti. Sömuleiðis ber henni að hækka örorku- 
lífeyrinn, ef örorkan vex til muna frá því, sem hún var metin við fyrri ákvarðanir, 

enda hafi sjóðfélaginn á þeim tíma, er örorkan óx, ekki verið í starfi, er veitti honum 
lífeyrisréttindi í öðrum lífeyrissjóði. 

Ororkulífeyrir fellur niður við 67 ára aldur. Ellilífeyrir skal þá ákveðinn þannig. að 
auk áunninna stiga skal reikna að þeim hluta, er hundraðshluti örorku segir til um, 
stig, sem við úrskurðun örorkulífeyris voru reiknuð sjóðfélaganum fram til 67 ára 
aldurs. Aldrei skal þó slík viðbót við áunnin stig vera meiri en svo, að heildar- 

stigafjöldi hvert almanaksár verði hærri en almennt tíðkast í starfsgrein hlutaðeigandi 
sjóðfélaga. 

Makalífeyrir. 

Nú andast sjóðfélagi, sem naut elli- eða örorkulífeyris úr sjóðnum eða greitt hafði 
iðgjald til hans a.m.k. 6 mánuði á undanfarandi 12 mánuðum og lætur eftir sig maka, 
og á þá hinn eftirlifandi maki rétt á lífeyri úr sjóðnum. 

Láti sjóðfélagi eftir sig eitt barn eða fleiri innan 19 ára aldurs, sem hann hefur átt 
með eftirlifandi maka sínum, skal makalífeyrir greiddur fram að 19 ára aldri yngsta 
barnsins. Kjörbarn þeirra veitir sama rétt, enda hafi ættleiðingin átt sér stað fyrir 60 
ára aldur sjóðfélagans, áður en hann missti starfsorku sína og a.m.k. einu ári áður en 
hann lést. 

Sé maki að minnsta kosti 50% öryrki skal greiddur makalífeyrir meðan sú örorka 

varir, þó aldrei lengur en til 70 ára aldurs.

Stofnist réttur til makalífeyris skv. 13.1., 13.2., 13.3. eða 15.3. skal fullur maka- 

lífeyrir alltaf greiddur að lágmarki í 36 mánuði og 50% makalífeyrir í 24 mánuði til 
viðbótar. 

Nú hafa greiðslur makalífeyris fallið niður áður en makinn nær 67 ára aldri og stofn- 
ast þá réttur á ný til fulls makalífeyris, sem greiðist í allt að 36 mánuði, enda sé hann 
ekki í hjónabandi og eigi ekki rétt til makalífeyris vegna síðara hjónabands. 
Nú hafa greiðslur makalífeyris skv. 13.2., 13.3. eða 13.4. ekki fallið niður við 67 ára 
aldur makans og skal þá greiða fullan makalífeyri til 70 ára aldurs, en þó skal aldrei 
greiða fullan makalífeyri skemur en 60 mánuði við þessar aðstæður. 
Nú er maki sjóðfélaga orðinn 67 ára við fráfall sjóðfélagans og öðlast makinn þá rétt 
til fulls makalífeyris í allt að 60 mánuði. 
Nú lætur sjóðfélagi ekki eftir sig maka, og er þá stjórn sjóðsins heimilt að greiða 
lífeyri samkvæmt 13.1. - 13.4. til aðila, sem sannanlega hefur annast heimili hins 
látna um langt árabil fyrir andlát hans. 

Upphæð óskerts makalífeyris er hundraðshluti af grundvallarfjárhæð, eins og hún er 
fyrsta hvers mánaðar, sem lífeyrir er greiddur, og nemur hundraðshluti þessi saman- 
lögðum stigafjölda, sem sjóðfélaganum er reiknaður, margfölduðum með 0,7. Þegar 
skilyrði 13.1. um iðgjaldagreiðslutíma eru uppfyllt, skal auk áunninna stiga telja þau 
stig, sem ætla má, að sjóðfélaginn hefði áunnið sér fram til 67 ára aldurs, reiknuð í 

samræmi við ákvæði 12.4. Hafi sjóðfélaginn notið örorkulífeyris úr sjóðnum, skal 
reikna stig frá þeim tíma, er honum var veittur örorkulífeyrir, og til þess tíma, er 
makalífeyrir er veittur, allt að 67 ára aldri, í samræmi við ákvæði 12.9., en síðan til 
67 ára aldurs í samræmi við stig þau, sem lögð voru til grundvallar örorkulífeyri. 
Veiti dauðsfallið hinum eftirlifandi maka jafnframt rétt til lífeyris úr öðrum sjóði, 
skal hann því aðeins fá lífeyri úr þessum sjóði vegna ókomins tíma, að hann hafi 
síðast greitt iðgjöld til þessa sjóðs. Séu skilyrði 13.1. um iðgjaldagreiðslutíma ekki 
uppfyllt, ákvarðast upphæð makalífeyris í samræmi við 15.3. 

Ekkja eða ekkill samkvæmt þessari grein telst sá eða sú sem var í hjúskap eða 
sambúð sem öldungis mátti jafna til hjúskapar við andlátið, enda hafi fjárfélagi ekki 
verið slitið fyrir andlát. Réttur til makalífeyris fellur niður, ef makinn gengur í 

hjónaband á ný eða stofnar til sambúðar, sem jafna má til hjúskapar, en gengur aftur í 
gildi, ef síðara hjónabandinu eða sambúðinni er slitið án réttar til lífeyris. 

Barnalífeyrir. 

Nú andast sjóðfélagi, sem greitt hefur iðgjöld til sjóðsins eða notið úr honum örorku- 
lífeyris a.m.k. 6 mánuði á undanfarandi 12 mánuðum, og eiga þá börn hans og kjör- 
börn, er hann lætur eftir sig og yngri eru en 18 ára, rétt á lífeyri úr sjóðnum til 18 ára 
aldurs. Veiti fráfall sjóðfélagans börnunum jafnframt rétt til lífeyris úr öðrum líf- 
eyrissjóði, skal lífeyrir úr þessum sjóði þó bundinn því skilyrði, að sjóðfélaginn hafi 
síðast greitt iðgjöld til þessa sjóðs. 

Ef barnið á foreldri eða kjörforeldri á lífi, er sér um framfærslu þess, er fullur barna- 
lífeyrir vegna fráfalls sjóðfélaga 7.500 kr. með hverju barni fyrir hvern almanaks- 
mánuð. Fjárhæð þessi breytist í hlutfalli við breytingu á grundvallarfjárhæð, sbr. 
10.2. Fullur barnalífeyrir greiðist ef árleg stig, áætluð í samræmi við 13.6., eru a.m.k. 
1 stig. Séu áætluð árleg stig færri, lækkar barnalífeyrir frá sjóðnum hlutfallslega og 
fellur niður, ef árlegur stigafjöldi er minni en 0,5. 
Sé sjóðfélaga úrskurðaður örorkulífeyrir úr sjóðnum vegna 100% örorku, öðlast börn 
hans, fædd fyrir orkutap eða á næstu 12 mánuðum þar á eftir, svo og kjörbörn, sem

ættleidd hafa verið fyrir orkutap, sama rétt og börn látins sjóðfélaga njóta samkvæmt 
14.2. með þeirri undantekningu að fjárhæð fulls barnalífeyris fyrir hvern almanaks- 
mánuð er 5.5S00 kr. með hverju barni. Sé örorka samkvæmt 12. grein metin lægri en 
100%, skal barnalífeyrir sjóðsins vera hlutfallslega lægri. Barnalífeyrir, sem greidd- 
ur er vegna örorku sjóðfélaga, fellur ekki niður þó að sjóðfélaginn nái ellilífeyris- 
aldri. 

Fósturbörn og stjúpbörn, sem sjóðfélagi hefur framfært að mestu eða öllu leyti, skulu 
eiga rétt á barnalífeyri. Skulu lífeyrisgreiðslur sjóðsins vegna slíkra barna vera hinar 
sömu og vera mundu, ef um börn eða kjörbörn væri að ræða. 
Barnalífeyrir greiðist framfæranda barnsins. 

Iðgjaldagreiðslur falla niður. 

Nú falla niður launagreiðslur til sjóðfélaga vegna veikinda eða atvinnuleysis og á- 
vinnur hann sér þá ekki réttindi meðan svo stendur. Tímabil, er iðgjaldagreiðslur 
hafa sannanlega fallið niður af þessum ástæðum, reiknast ekki með, þegar úrskurða 

skal hvort skilyrði um iðgjaldagreiðslutíma eru uppfyllt. 
Falli iðgjaldagreiðslur niður í meira en 6 mánuði samfleytt af öðrum ástæðum en 
veikindum eða atvinnuleysi, telst hlutaðeigandi ekki lengur til sjóðfélaga. Skulu þá 
áunnin stig geymd, nema krafist sé endurgreiðslu iðgjalda samkvæmt 16. gr. 
Réttur til elli-, örorku- og makalífeyris fellur ekki niður þótt sjóðfélagi hætti iðgjalda- 
greiðslu. Rétturinn miðast þá einungis við áunnin geymd stig sbr. þó 15.1. og 1S.2. 

Endurgreiðslur iðgjalda. 

Heimilt er skv. umsókn að endurgreiða iðgjaldahluta launþega erlendum ríkisborg- 

urum, sem hverfa úr sjóðnum vegna brottflutnings úr landi, enda sé slík endur- 
greiðsla ekki óheimil samkvæmt milliríkjasamningum sem Ísland er aðili að eða við- 
komandi hafi verið íslenskur ríkisborgari þegar réttindin áunnust. Oheimilt er að 

endurgreiða iðgjöld ríkisborgara annarra ríkja Evrópska efnahagssvæðisins (EES) 

skv. gildandi milliríkjasamningum. 
Af iðgjöldum, sem sjóðnum eru greidd vegna starfsmanna, sem náð hafa 70 ára aldri, 
sbr. 10.4., skal hann endurgreiða iðgjaldshluta launþega. Skal slík endurgreiðsla eiga 

sér stað eigi sjaldnar en tvisvar á ári. 
Endurgreiðslufjárhæð er 4% af grundvallarfjárhæð á greiðsludegi samkvæmt 10.2. 

margfölduð með stigum viðkomandi sjóðfélaga. 

Samningar um gagnkvæm réttindi o.fl. 

Heimilt er stjórn sjóðsins að gera samninga við aðra lífeyrissjóði um tilhögun rétt- 
indaflutnings o.fl. Í slíkum samningum má víkja frá biðtíma og bótaákvæðum reglu- 
gerðar þessarar í því skyni að koma í veg fyrir niðurfall réttinda, þegar sjóðfélagi 
skiptir um starf, og tvítryggingu réttinda, sem ekki miðast við liðinn iðgjaldagreiðslu- 

tíma. Ennfremur er þar heimilt að ákveða, að sjálfstæð réttindi í einstökum sjóðum 
skuli samanlagt ekki vera meiri en heildarréttindin mundu verða hjá einum og sama 
sjóði. Slíkir samningar eru þó ekki bindandi fyrir sjóðinn fyrr en þeir hafa hlotið 
samþykki Alþýðusambands Íslands og Vinnuveitendasambands Íslands, svo og stað- 
festingu fjármálaráðuneytisins. 

Tilhögun lífeyrisgreiðslna. 

Lífeyrir greiðist mánaðarlega eftir á, í fyrsta sinn fyrir næsta mánuð eftir þann 
mánuð, er lífeyrisréttur myndaðist, og síðasta sinn fyrir þann mánuð, er réttur til

lífeyris fellur úr gildi. Aldrei skal þó sjóðstjórn skylt að úrskurða lífeyri lengra aftur í 
tímann en tvö ár, reiknuð frá byrjun mánaðar, er umsókn berst sjóðnum. 
Nú nær lífeyrisgreiðsla ekki fjárhæð, er svarar til a.m.k. eins stigs réttinda, og fyrir- 
sjáanlegt er, að um sameiningu við önnur réttindi verður ekki að ræða, og er þá stjórn 
sjóðsins heimilt að inna greiðsluna af hendi í einu lagi samkvæmt reglum í samræmi 
við tillögur tryggingafræðings. 

Bann við framsali og veðsetningu lífeyris. 

Réttur til lífeyris verður eigi af hendi látinn né veðsettur. 

Gerðardómur. 

Vilji sjóðfélagi ekki una úrskurði sjóðstjórnar í máli, er hann hefur skotið til hennar, 
getur hann vísað því til gerðardóms, sem skipaður skal þremur mönnum, einum 

tilnefndum af Vinnuveitendasambandi Íslands, einum tilnefndum af Alþýðusambandi 
Íslands og oddamanni tilnefndum af Hæstarétti. Skulu þeir skipaðir til fjögurra ára í 
senn. Úrskurður gerðardómsins er bindandi fyrir báða aðila. Málskostnaði skal skipt 
milli málsaðila eftir mati dómsins. 

Breytingar á reglugerðinni. 

Tillögur um breytingar á reglugerð þessari má því aðeins taka fyrir, að þær hafi 

borist stjórn sjóðsins fyrir janúarlok sama ár og taka á þær fyrir á ársfundi. Stjórn 

sjóðsins skal, fullum tveimur mánuðum fyrir ársfund, senda aðildarfélögum sjóðsins 
og vsí tillögurnar til kynningar. Ennfremur verður að geta tillagnanna í fundarboði. 
Miði tillaga að aukningu réttinda eða breytingum á fjárfestingarstefnu sem ætla má 

að haft geti áhrif á getu sjóðsins til greiðslu lífeyris skal fylgja tryggingafræðileg 
úttekt á afleiðingum breytingarinnar á gjaldhæfi sjóðsins. Breytingartillögu, sem 
skert getur stöðu sjóðsins svo hann fullnægi ekki lágmarkskröfum eins og þær eru á 
hverjum tíma í samningi milli ASÍ og VSÍ um lífeyrismál, að mati tryggingafræðings, 
skal vísað frá ársfundi. Tillögurnar skulu liggja frammi á skrifstofu sjóðsins í tvær 
vikur fyrir ársfund og það auglýst þannig að sjóðfélögum gefist kostur á að koma að 
athugasemdum á ársfundi. 
Reglugerðarbreytingar taka því aðeins gildi að þær hljóti samþykki a.m.k. 2/3 hluta 

fulltrúa launþega í fulltrúaráði á ársfundi og hafi hlotið staðfestingu framkvæmda- 
stjórnar Vinnuveitendasambands Íslands. 
Breytingar á bótaákvæðum gildi jafnt um áunnin bótaréttindi sem framtíðarréttindi. 

Ákvæði til bráðabirgða. 

Stofnendur sjóðsins eru; Lífeyrissjóður Dagsbrúnar og Framsóknar, Lífeyrissjóður 
Hlífar og Framtíðarinnar, Lífeyrissjóður Sóknar, Lífeyrissjóður verksmiðjufólks og 
Lífeyrissjóður Félags starfsfólks í veitingahúsum ásamt aðildarfélögum þessara líf- 
eyrissjóða. Framangreindir lífeyrissjóðir eru hér eftir í bráðabirgðaákvæðum þessum 
nefndir eldri sjóðir. 

Kjörtímabili stjórnarmanna sem kosnir voru á stofnfundi sjóðsins lýkur þegar ný 
stjórn hefur verið kosin á fyrsta ársfundi hans. 
Á fyrsta ársfundi sjóðsins skulu tveir aðalmenn og tveir varamenn kosnir af laun- 
þegum til tveggja ára og tveir aðalmenn og tveir varamenn til eins árs. Atvinnurek- 
endur skulu á sama hátt kjósa fjóra aðalmenn og fjóra varamenn í stjórn sjóðsins.

Sjóðurinn hefur starfsemi 1. janúar 1996 og tekur frá þeim tíma við iðgjöldum sjóð- 
félaga í eldri sjóðum, jafnt samtímagreiðslum sem og vanskilagreiðslum vegna liðins 
tíma. Frá sama tíma hætta eldri sjóðir að taka við iðgjöldum. 
Sjóðurinn tekur við öllum eignum og skuldbindingum eldri sjóða miðað við 1. janúar 
1996. 

Réttindi sjóðfélaga eldri sjóða skulu metin með þeim hætti sem tilgreint er í 14. grein 
í stofnsamningi sem samþykktur var á stofnfundi sjóðsins. Réttindi sjóðfélaga eldri 
sjóða, þannig metin, verði færð yfir í sjóðinn miðað við 1. janúar 1996. 
Rísi ágreiningur milli aðila samningsins, sem ekki tekst að jafna með samkomulagi, 
skal ágreiningnum skotið til gerðardóms, sem skipaður skal þremur mönnum. Hvor 
ágreiningsaðili um sig skal skipa einn mann í gerðardóminn, en sá þriðji skal skip- 

aður af dómstjóra héraðsdóms Reykjavíkur og skal hann vera oddamaður. Úrskurður 
dómsins er bindandi fyrir málsaðila. 

Eldri sjóðir skulu bera allan kostnað við uppgjör sjóðanna pr. 31. desember 1995. 
Má þar nefna kostnað við endurskoðun vegna ársreikninga fyrir árið 1995, laun 
starfsmanna vegna starfa við skráningu iðgjalda sem greidd eru fram til ársloka, 

skráningu verðbréfa í eigu sjóðsins í árslok 1995, kostnað við tryggingafræðilegt 
uppgjör og endurmat eigna, kostnað vegna þjónustu við aðildarfélögin og aðra vegna 

ársins 1995 o.fl. Hér er um að ræða alla starfsemi á skrifstofum eldri sjóða eftir 1. 
Janúar 1996, sem tengist því að skila starfsemi eldri sjóða til sjóðsins eins og samið 

var um í stofnsamningi hans. Starfsemi þessi er hér eftir í bráðabirgðaákvæðum 
þessum kölluð verklok. Eldri sjóðir bera ekki kostnað af húsnæði sem þeir starfa í á 
árinu 1996 vegna verkloka. Áætlaður kostnaður vegna verkloka verði færður í 
ársreikningum eldri sjóða fyrir árið 1995. 
Öll verðbréfaeign eldri sjóða þann 31. desember 1995, skal vera skráð í verðbréfa- 
kerfið „Jóakim“. Skráningu og samanburði, t.d. við banka ef bréfin eru til innheimtu 

þar, skal vera lokið 15. janúar 1996. Þessi verkþáttur er hluti af verklokum. 

Miðað við 31. desember 1995 skulu eldri sjóðir gera skrá yfir eignir sínar s.s. skrif- 

stofubúnað og fasteignir. Skrárnar skulu staðfestar af endurskoðendum eldri sjóða 
og berast stjórn sjóðsins fyrir 15. janúar 1996. Þessi verkþáttur er hluti af verk- 
lokum. 

Frá 1. janúar 1996 ber sjóðurinn kostnað af rekstri á skrifstofum eldri sjóða sem 
tengist honum og ekki tengist verklokum eldri sjóða. Um er að ræða tímabundinn 
rekstur meðan sjóðurinn er að koma starfsemi sinni á laggirnar. Slíkur rekstur er 
undir stjórn sjóðsins. 
Frá 1. janúar 1996 skal stjórn sjóðsins fara með öll málefni eldri sjóða önnur en þau 
er varða verklok vegna ársins 1995 hjá eldri sjóðum, en með þau mál fara stjórnir 
eldri sjóða. 

Stefnt skal að því, í samráði við aðildarfélög sjóðsins, að skrifstofur þeirra veiti 
félagsmönnum sínum ýmsa þjónustu og upplýsingar er varða þennan sjóð. Þar geti 
félagsmenn t.d. fengið eyðublöð og upplýsingar um réttindi. Starfsfólk aðildarfélag- 
anna fái þjálfun hjá sjóðnum í að veita þessa þjónustu. Þá skal til reynslu hafa einn 
starfsmann sjóðsins staðsettan í Hafnarfirði. 

Sjóðurinn skal birta almenna auglýsingu í Lögbirtingablaði og dagblöðum um sam- 
einingu sjóðanna og ábyrgð sjóðsins á eignum og skuldbindingum eldri sjóða. 
Stjórn sjóðsins staðfesti að mat eigna hafi verið framkvæmt í samræmi við ákvæði 
14. greinar í stofnsamningi þar um. Sjóðurinn greiði kostnað við þennan verkþátt.

22.16. Eldri sjóðir geri ársreikning á hefðbundinn hátt vegna ársins 1995. Hann liggi fyrir 
undirritaður af stjórn eldri sjóðs tilbúinn til afhendingar til endurskoðanda eigi síðar 
en 15. mars 1996. Einnig meti eldri sjóðir eignir sínar eins og kveðið er á um í 
ákvæðum um mat eigna í 14. grein stofnsamnings sjóðsins. Mat eigna og endurskoð- 
aðir ársreikningar liggi fyrir eigi síðar en 15. apríl 1996. 

22.17. Reglugerðir eldri sjóða falla úr gildi 31. desember 1995. Reglugerð sjóðsins tekur 
gildi 1. janúar 1996. 

22.18. Endanlegt uppgjör sameiningar skal lagt fyrir ársfund sjóðsins 1996 og skal þar 
hljóta endanlega afgreiðslu. 

22.19. Heimilt er að fresta fyrsta ársfundi sjóðsins til loka júní 1996. 

23. Gildistaka. 
23.1 Reglugerð þessi gildir frá 1. janúar 1996. 

Með tilvísun til laga nr. $5/1980 staðfestist reglugerð þessi hér með. 

Fjármálaráðuneytinu, 22. febrúar 1996. 

. F.h.r. 
Áslaug Guðjónsdóttir. 

Hermann Jónasson. 

Nr. 145 1. mars 1996 

REGLUGERÐ 
um varnir gegn snjóflóðum og skriðuföllum. 

1. gr. 
Í sveitarfélagi þar sem metin hefur verið hætta á ofanflóðum gerir sveitarstjórn að 

fengnu samþykki nefndar skv. 8. gr. laga nr. 151/1995, um breyting á lögum nr. 28/1985, 
um varnir gegn snjóflóðum og skriðuföllum, í reglugerð þessari kölluð ofanflóðanefnd, 
tillögu að varnarvirkjum fyrir hættusvæði sem byggð eru eða byggð verða samkvæmt 
aðalskipulagi. Tillögunum fylgi teikningar, uppdrættir og aðrar viðeigandi upplýsingar 
þannig að meta megi gæði og varnaráhrif varnarvirkja. Auk þess skulu fylgja uppdrættir 
í mælikvarðanum 1:5000, sem sýni hverju varnarvirkin eru talin breyta um öryggi á 

svæðinu, og útreikningar því til stuðnings. Upplýsingar um tölu og tegund fasteigna sem 
á að verja skulu enn fremur fylgja. 

Varnarvirki skulu að jafnaði reist nema hagkvæmara sé talið að kaupa eða flytja 
húseignir, sbr. 2. gr. reglugerðar þessarar. 

2. gr. 

Sveitarstjórn er heimilt að gera tillögu um kaup eða flutning á húseignum í stað þess 
að byggja varnarvirki ef það er talið hagkvæmara til að tryggja öryggi íbúa á hættusvæðum. 
Tillögunum fylgi kostnaðaráætlun þar sem gerður er samanburður á kostnaði við kaup eða 
flutning á húsum og kostnaði við gerð varnarvirkja. 

3. gr. 

Tillögur sveitarstjórna skv. 1. og 2. gr. skulu lagðar fyrir ofanflóðanefnd sem fer yfir 
framkvæmda- og kostnaðaráætlanir og sannreynir gildi þeirra. Nefndin skal hafa tekið


